
XXV юбілейная выстава «ТІБО 2018» стартавала!

Сёння ў «Мінск-Арэне» (пр. Пераможцаў, 111А) урачыста адкрыта XXV юбілейная міжнародная
спецыялізаваная выстава «ТІБО 2018».
  У цырымоніі афіцыйнага адкрыцця прынялі ўдзел намеснік Прэм'ер-міністра Рэспублікі
Беларусь, старшыня Арганізацыйнага камітэта форуму «ТІБО 2018» Анатоль Калінін, Міністр
сувязі і інфарматызацыі Рэспублікі Беларусь, намеснік старшыні Арганізацыйнага камітэта
форуму «ТІБО 2018» Сяргей Папкоў, Член Калегіі (Міністр) па ўнутраных рынках,
інфарматызацыі, інфармацыйна-камунікацыйных тэхналогіях Еўразійскай эканамічнай камісіі
Карынэ Мінасян, Віцэ-міністр інфармацыі і камунікацый Рэспублікі Казахстан Дарын Туякоў,
намеснік Міністра сувязі і інфармацыйных тэхналогій Арабскай Рэспублікі Егіпет Нэрмін аль-
Саадані, Генеральны дырэктар Выканаўчага камітэта Рэгіянальнай садружнасці ў галіне сувязі
Нурудзін Мухітдзінаў, а таксама кіраўнікі органаў дзяржаўнага кіравання, прадстаўнікі
дыпламатычных місій, акрэдытаваных у Рэспубліцы Беларусь, замежныя госці і ўдзельнікі
выставы .
Прывітанне удзельнікам XХV Міжнароднага форуму па інфармацыйна-камунікацыйных
тэхналогіях «ТІБО-2018» накіраваў Прэзідэнт Рэспублікі Беларусь А.Г. Лукашэнка.

Ад імя Урада Рэспублікі Беларусь гасцей і ўдзельнікаў выставы «TIBO 2018» вітаў намеснік
Прэм'ер-міністра Рэспублікі Беларусь Анатоль Калінін.

Ён адзначыў, што «Прэзідэнт і ўрад Рэспублікі Беларусь надаюць самую пільную ўвагу развіццю
нацыянальнай інфармацыйнай інфраструктуры і ўласнай ІТ-індустрыі, эфектыўнаму
выкарыстанню інфармацыйных тэхналогій ва ўсіх сферах беларускага грамадства. Дэкрэт
Прэзідэнта Рэспублікі Беларусь №8 "Аб лічбавай эканоміцы» даў беларускім кампаніям
унікальныя магчымасці для эфектыўнай лічбавай трансфармацыі ўсіх сектараў нацыянальнай
эканомікі, сістэмы дзяржаўнага кіравання, істотнага павышэння якасці жыцця грамадзян і
рашэння задачы пабудовы «ІТ-краіны Беларусь».

Таксама тых, хто сабраўся вітала Карынэ Мінасян, Член Калегіі (Міністр) па ўнутраных рынках,
інфарматызацыі, інфармацыйна-камунікацыйных тэхналогіях Еўразійскай эканамічнай камісіі.



Для нагляднай дэманстрацыі рашэнняў у сферы ІКТ і іх практычнага прымянення на экспазіцыі
сфарміраваны цэнтральны стэнд «ІТ-краіна Беларусь» і тэматычныя стэнды ДКНТ,
Мінгарвыканкама, а таксама стэнды вядучых айчынных і замежных кампаній, якія актыўна
працуюць на беларускім рынку ў галіне ІКТ.
   Цэнтральны раздзел экспазіцыі "Беларусь - ІТ-краіна» адлюстроўвае бягучы ўзровень
ўкаранення ІТ-тэхналогій у розных сектарах:

вытворчых галінах эканомікі (прамысловасці, будаўніцтве, энергетыцы, сельскай
гаспадарцы, транспарце);
сацыяльнай сферы (ахова здароўя, адукацыя, навука, культура);
прыродакарыстанні (зямельныя і іншыя рэсурсы, экалогія);
банкаўска-фінансавай сферы;
сістэме дзяржкіравання;

а таксама дэманструе тэхналагічныя дасягненні найбольш паспяховых кампаній-рэзідэнтаў
Парку высокіх тэхналогій.
  Форум "ТІБО" спрыяе не толькі плённаму супрацоўніцтву на ўзроўні асобных кампаній, але
таксама развіццю і ўмацаванню міжкраінавай кааперацыі.
  У гэтым годзе краінай-партнёрам форуму з'яўляецца Рэспубліка Казахстан, якая
прадстаўлена на экспазіцыі нацыянальным стэндам. Акрамя таго, у рамках дзелавой праграмы
адбудзецца Беларуска-Казахстанскі форум на тэму «Эфектыўная экасістэма інавацый -
асноўны драйвер лічбавай трансфармацыі».
  Традыцыйна на "ТІБО" размешчаны Нацыянальны стэнд Рэспублікі Азербайджан.
  Упершыню у 2018 годзе ў рамках «ТІБО» праводзіцца Еўразійскі лічбавы форум, галоўнай
мэтай якога з'яўляецца абмеркаванне на нацыянальным і міжкраінавым узроўнях актуальных
пытанняў стварэння адзінага лічбавага рынку і выпрацоўкі эфектыўнай ўзгодненай стратэгіі



лічбавай трансфармацыі эканомікі краін-партнёраў.
  У рамках дзелавой праграмы Форуму Еўрапейскай эканамічнай камісіяй арганізаваны шэраг
мерапрыемстваў па лічбавым парадку дня ЕЭК, уключаючы сферу гандлю, транспарту, бяспекі
і трансгранічнага супрацоўніцтва.
  Пры падрыхтоўцы форуму "ТІБО" Аргкамітэтам нададзена асаблівая ўвага развіццю
маладзёжнага прадпрымальніцтва, падтрымцы стартапов, папулярызацыі ІТ-тэхналогій сярод
моладзі, а таксама інклюзія ў працэсы лічбавай трансфармацыі асоб з абмежаванымі
магчымасцямі, пажылых людзей і іншых катэгорый грамадзян.
  На выставе прадстаўлены пераможцы конкурсаў стартапов, арганізаваных ДКНТ і Мінскім
гарадскім тэхнапаркам, «100 ідэй для Беларусі», які праводзіцца Беларускім рэспубліканскім
саюзам моладзі, міжнароднага конкурсу прафесійнага майстэрства «e-Skills», а таксама
паўфіналу Конкурсу інавацыйных праектаў ЕЭК «Еўразійскія Лічбавыя Платформы».
  Усяго ў выставе прымаюць удзел больш за 100 кампаній, якія прадстаўляюць прадукцыю з 15
краін (Беларусь, Азербайджан, Арменія, Вялікабрытанія, Егіпет, Казахстан, Кыргызстан, Кітай,
Літва, Польшча, Расія, ЗША, Турцыя, Украіна, Японія).

